
Question

Kodi Âqīdah ndi chiyani?

Answer

Kutamandidwa konse ndi kwa Allāh!
 
Liwu lakuti Âqīdah limachokera ku tsinde la mawu a chi ‘Arab otchedwa ‘aqada
“adamangitsa.” Ndipo liwuli (Âqīdah) lili ndi matanthauzo awiri: pa chiyankhulo
komanso pa Sharī’ah[1]. Tikabwera pa chiyankhulo, Âqīdah imafotokozedwa kuti
ndi:[2]
 
.بلقْلا‌ ِهْيَلَع‌ دقع‌ اَم‌
 
“Chomwe chamangidwa mu mtima.”
 
Mu kuyankhula kwawo Shaykh Ibn Jibrīn adati:[3]
 
.ءيشلا ىلع بلقلا ُداقِعْنا‌ هلصأ دقعلاف .هب كسمتو بلقلا‌ هيلع‌ دقع‌ ام
 
“Chomwe chamangidwa mu mtima ndi kumatsatiridwa.” Tsopano Al-‘Aqd (mgwirizano)
tsinde lake ndi chikhulupiriro cha mtima pa china chake.
 
Ena mwa ma ‘ulamā’ adati:[4]
 
...ُكُساَمَّتلاو ،ِةَّوُقِب ُّدَّشلاَو ...،ُطْبَّرلا َوُهَو ؛ِدْقَعْلا َنِم :ِةَغُّللا ْيِف ُةَدْيِقَعلا
 
Âqīdah pa chiyankhulo: liwuli limachokera ku Al-‘Aqd; yomwe ndi Kumangitsa,…
komanso kumanga mwa mphamvu, kugwiritsa…
 
Tsopano tikayang’ana mu kafotokozedwe kena kapaderadera, Âqīdah ndi:[5]
 
،ِديِحْوَّتلا َنِم ُهَل ُبِجَي اَمِبَو ،ىَلاَعَت ِهَّللاِب ُمِزاَجْلا ُناَميِإْلا :حالِطْصالا يِف ُةَديِقَعْلاَو



ْنَع ُعَّرَفَتَي اَمِبَو ،ِهِّرَشَو ِهِرْيَخ ِرَدَقْلاَو ،ِرِخآْلا ِمْوَيْلاَو ،ِهِلُسُرَو ،ِهِبُتُكَو ِهِتَكِئاَلَمِب ُناَميِإْلاَو
.ِنيِّدلا ِلوُصُأ ْنِم َوُه اَّمِم اَهِب ُقَحْلُيَو ِلوُصُأْلا ِهِذَه
 
 
Ndipo Âqīdah mu kufotokoza kwa paderadera: (ndi) Chikhulupiriro chokhazikika mwa
Allāh Wapamwambamwamba, komanso ndi zomwe zili zokakamizika mu
chikhulupirirochi kuchokera mu Tawhīd. Komanso kukhulupirira mwa Angelo Ake,
Mabuku Ake, Atumiki Ake, Tsiku la Chiweruzo, komanso mu Qadar – zabwino zake ndi
zoipa zake (zomwe zimadza ndi Qadar). Ndi chilichonse chimene chimatuluka
kuchokera mu masinde amenewa komanso chatsamira masindewo; chimenecho ndi
chochokera mu masinde a Chipembedzo.
 
Tikabwera pa Sharī’ah, tipeza kuti Âqīdah ndi:[6]
 
اَمَو ،ِهللاِب َمِزاَجْلا َناَميِإْلاَو َميِلْسَّتلاَو َنيِقَيْلا :يِنْعَت َيِهَف :ُةَّيِماَلْسِإلا ُةَديِقَعْلا اَّمَأ
ِرِخآْلا ِمْوَيْلاَو ِهِلُسُرَو ِهِبُتُكَو ِهِتَكِئاَلَمِب َّمُث ،ِةَعاَّطلاَو ِةَداَبِعْلاَو ِديِحْوَّتلا َنِم ُهَل ُبِجَي
؛ٌةَريِثَك َيِهَو ،ىَرْخُأْلا ِتاَّيِعْطَقْلاَو ،ِماَلْسِإْلا ِناَكْرَأ َّمُث ،ِناَميِإلا ِلوُصُأ ِرِئاَسَو ِرَدَقْلاَو
ِفوُرْعَمْلاِب ِرْمَأْلاَك ؛ِنيِّدلا ِتاَّيِعْطَق ْنِم َيِه يِتَّلا ِةَّيِلَمَعْلا ِروُمُألاَو ،ِةَيْؤُّرلاَو ِةَعاَفَّشلاَك
يِف ُجِرَدْنَي اَّمِم َكِلَذ ِوْحَنَو ،ِهللا يِف ِضْغُبْلاَو ِهَّللا يِف ِّبُحْلاَو ،ِداَهِجْلاَو ِرَكْنُمْلا ِنَع ِيْهَّنلاَو
ِّبُحَو ،مهنع هللا يضر ِةَباَحَّصلا ِّبُحَك َنيِمِلْسُمْلا َنْيَب ِتاَقاَلِعْلا يِفَو ،ِتاَبِجاَوْلا
ِلوُصُأ يِف ٌجِرَدْنُم َوُه اَّمِم َكِلَذ ِوْحَنَو ،َنيِحِلاَّصلا ِّبُحَو ،ِءاَمَلُعْلا ِّبُحَو ،ِحلاصلا ِفلسلا
.ِهِتَباَوُثَو ِداَقِتْعاِلا
 
Tsopano Âqīdah ya Chisilamu; imeneyo imatanthauza: Al-Yaqīn (Kusakaikira), komanso
At-Taslīm (Kugonjera) komanso Chikhulupiriro Chokhazikika mwa Allāh, ndi
(kuphatikizanso) zomwe zili zokakamizidwa kuchokera mu At-Tawhid, Al-‘Ibādah ndi
At-Twā’ah. Kenako kukhulupiriranso mwa angelo Ake, mabuku Ake, atumiki Ake, ndi
Tsiku la Chiweruzo komanso Qadar ndi masinde onse a Chikhulupiriro. Pambuyo pake
(ugwiritse mu) nsanamira za Chisilamu ndi zigawo zina zomwe zilipo zochuluka monga;
Ash-Shafā’ah, Ar-Ru’yah, ndi Ntchito zomwe zili zidutswa za Chipembedzo monga;
Kulamula Zabwino ndi Kuletsa Zoipa, Jihad, Kukonda chifukwa cha Allāh komanso
Kunyasidwa chifukwa cha Allāh, ndi zina kuchokera mu zinthu zokakamizidwa.
Komanso ndi ubale umene ulipo pakati pa asilamu monga chikondi pa ma Swahābah
(Allāh asangalale nawo), kukonda ma Salaf, kukonda ma ‘ulamā’, kukonda anthu
olungama, ndi zina zotero zimene zikugwera mu mapata a Zikhulupiriro ndi zomwe
zikuyenera kukhazikika (ku mbali ya Zikhulupirirozo).
 
Mwachidule, pa Sharī’ah, Âqīdah ndi:[7]
 
دنع اًنيقي نوكتو ،بولقلا اَهْيَلِإ‌ ُّنِئَمْطَتَو ،سوفنلا‌ اَهِب‌ ُقِّدَصُت‌ يتلا‌ رومألا‌ يه‌
.ٌّكَش اَهُطِلاَخُي‌ الو ،ٌبْيَر اهُجِزامُي‌ ال ،اهباحصأ



 
Ikuimira zinthu zimene mizimu imakhulupirira, ndipo mitima imakhutitsidwa ndi izo,
komanso ziwalo sizikhala zokaikira pa izo, ndipo zinthuzi sizionongedwa ndi chikaiko
chilichonse kapena kupenekera kwina kulikonse.
 
Allāh ndiye Mwini kuzindikira.

